ՀԻՄՆԱՎՈՐՈՒՄ
«Հայաuտանի Հանրապետության կառավարության 2022 թվականի ապրիլի 15-ի 
N 496-Ա որոշման մեջ փոփոխություններ և լրացումներ կատարելու մասին» 

ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ պաշտպանության նախարարությունից (այսուհետ` նաև նախարարություն) հետ վերցված և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ` նաև կոմիտե) ամրացված մի շարք անշարժ գույքերի փոխանցումն ուժը կորցրած ճանաչելու, ինչպես նաև կոմիտեին փոխանցվող անշարժ գույքերի ցանկում նոր գույքեր ավելացնելու անհրաժեշտությամբ:
2. Ընթացիկ իրավիճակը և խնդիրները

ՀՀ կառավարության 15.04.2022թ. N 496-Ա որոշման (այսուհետ` որոշում) ընդունումից հետո ցանկում նշված գույքերի լրացուցիչ ուսումնասիրության և ԶՈՒ գլխավոր շտաբի հետ քննարկումների արդյունքում վեր են հանվել մի շարք անշարժ գույքեր, որոնք հնարավոր և նպատակահարմար է գտնվել օգտագործել ՀՀ զինված ուժերի կարիքների համար (դրանցից մի քանիսը հանդիսանում են ծառայողական բնակելի շենքեր, մի քանիսն օգտագործվելու են որպես պահեստային կառավարման, անձնակազմի հերթափոխի, զորահավաքային զորակոչի ժամանակ անձնակազմի ընդունման և բախշման կետեր, մեկ գույք հանդիսանում է զորամասի պահեստ, մեկ գույք՝ զորամասի ստորաբաժանման մշտական տեղակայման վայր): Դրանք են՝ ցանկի 40-րդ, 41-րդ, 44-րդ, 50-րդ, 54-րդ, 56-րդ, 57-րդ, 58-րդ, 59-րդ, 61-րդ, 62-րդ, 67-րդ, 69-րդ, 70-րդ և 71-րդ կետերում նախատեսված գույքերը, միաժամանակ ս.թ. մարտի 1-ի դրությամբ այդ գույքերը դեռևս հանձնված չեն կոմիտեին՝ որոշման 2-րդ կետի պահանջների հաշվառմամբ, որի կապակցությամբ դրանք նախարարության տիրապետման տակ թողնելը հնարավոր է ցանկի համապատասխան կետերն ուժը կորցրած ճանաչելու միջոցով: Բացի այդ, նախարարությանն ամրացված և Երևան քաղաքում գտնվող ևս երեք անշարժ գույքերի օգտագործման կարիքը ՀՀ զինված ուժերի կողմից վերացել է, որի հիման վրա անհրաժեշտություն է առաջացել այդ գույքերը ևս ներառել կոմիտեին հանձնվող անշարժ գույքերի ցանկում:
3. Կարգավորման նպատակը և բնույթը
Որոշման նախագծի համաձայն ուժը կորցրած են ճանաչվում ՀՀ պաշտպանության նախարարությունից հետ վերցված և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված անշարժ գույքերի ցանկի թվով 15 կետեր, ինչպես նաև ցանկը լրացվում է թվով 3 անշարժ գույքերը նախարարությունից հետ վերցնելու և կոմիտեին ամրացնելու կետերով:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   

